
CnenoBatenbHO, ycHemHoe (GOPMHUPOBAHUE JUPHKEPCKUX KOMITCTECHITUN
BO3MOXHO TOJIbKO B YCJOBHSIX LEJICHANIPABICHHOIO U METOAUYECKU BBIBEPEHHOTO
o0y4yeHHUsI, COYETAIOIIEr0 TEOPUI0 W TNPAKTUKY, WHIUBUAYAIbHBIA TOAXOJ H
rpymnmnoByro padoty. B OyayiieM 3To MO3BOJIUT BBITYCKHUKAM yBEPEHHO JCHCTBOBAThH
B mnpodeccuoHanbHOM cpefe, CIOCOOCTBOBATh PAa3BUTHIO BOKAJIBHO-XOPOBOM
KYJIBTYPBI U KQUeCTBY MY3bIKAIBHOTO 00pa30BaHUS B IICIIOM.

MAKTABGACHA TA’LIM TASHKILOTLARIDA MILLIY
QADRIYATLAR ASOSIDA TARBIYA BERISH

Xalilova Maxfuza Maxamadjanovna
Chirchiq davlat pedagogika universiteti

Annotatsiya. Mazkur maqolada maktabgacha ta’lim tashkilotlarida tarbiyaviy
jarayonni milliy gadriyatlar asosida tashkil etishning ahamiyati yoritiladi. Unda yosh
avlod ongiga ona-Vatanga muhabbat, odob-axlog, oila va jamiyatga hurmat,
mehnatsevarlik, halollik kabi gadriyatlarni singdirish orgali ularni har tomonlama
barkamol etib tarbiyalash masalalari ko‘rib chigiladi. Milliy gadriyatlarning pedagogik
imkoniyatlari, ularni dars jarayoniga integratsiyalash metodlari hamda
tarbiyachilarning bu boradagi roli tahlil gilinadi. Tadgiqotda zamonaviy yondashuvlar
bilan bir qatorda xalq og‘zaki ijodi, urf-odatlar, marosimlar, milliy o‘yinlar va musiqiy
vositalar orqali tarbiya berishning samarali yo‘llari asoslab beriladi. Magqola
maktabgacha ta’lim tizimi uchun milliy va ma’naviy tarbiya modelini shakllantirishga
oid taklif va tavsiyalarni oz ichiga oladi.

Kalit so‘zlar. maktabgacha ta’lim, milliy qadriyatlar, tarbiya, ma’naviy
rivojlanish, xalq og‘zaki ijodi, urf-odatlar, tarbiyachi, ma’naviy meros, milliy o‘zlik,
axlogiy tarbiya.

Bugungi kunda O°‘zbekistonda ta’lim-tarbiya tizimida amalga oshirilayotgan
islohotlar jarayonida maktabgacha ta’lim muassasalari faoliyatini zamonaviy talablar
asosida takomillashtirish, aynigsa, milliy gadriyatlarga asoslangan tarbiya jarayonini
yo‘lga qo‘yish dolzarb masalaga aylanmoqda. Chunki aynan 3—7 yosh oralig‘i inson
shaxsining shakllanishida eng muhim davr hisoblanadi. Bu bosgichda bolalarning
dunyoqarashi, axlogqiy me’yorlarga munosabati, nutq va muloqot ko‘nikmalari,
madaniy gadriyatlarni anglash gobiliyati shakllanadi.

Maktabgacha yoshdagi bolalarga tarbiya berishda milliy gadriyatlarga tayangan
holda ularning shaxsiyati, ruhiy olami va ijtimoiy muhitga moslashuvchanligini
rivojlantirish katta ahamiyatga ega. Tarbiya jarayonida ota-bobolarimizdan meros
bo‘lib kelayotgan odob-axloq goidalari, milliy urf-odatlar, xalq og‘zaki ijodi, oila
madaniyati va milliy musiga vositalaridan samarali foydalanish, bolalarda vatanga
sadoqgat, halollik, kattalarga hurmat, kichiklarga mehr, mehnatga muhabbat kabi
sifatlarni shakllantirishga xizmat qgiladi.

O‘zbek xalqining boy ma’naviy merosi — magollar, ertaklar, afsonalar, milliy
o‘yinlar, kuy-qo‘shiqglar va urf-odatlar orqali bolalarga milliy o‘zlikni anglatish, ularni
ma’naviy barkamol qilib tarbiyalash imkoniyati mavjud. Shunday ekan, zamonaviy
pedagoglar, aynigsa maktabgacha ta’lim tashkilotlarida faoliyat yuritayotgan
tarbiyachilar, o‘z faoliyatida milliy gadriyatlarni tarbiya vositasi sifatida qo‘llashi,
ularni tarbiyaviy jarayonga samarali integratsiyalashi zarur. Mazkur magolada ushbu
yo‘nalishda mavjud imkoniyatlar, usullar va tajribalar asosida tahliliy yondashuv taklif
gilinadi.

Milliy gadriyatlarga asoslangan tarbiya — bu bolalarning nafagat bilimga, balki
yurakdan anglangan ma’naviy boylikka ega bo‘lishini ta’minlaydigan tizimdir.
Maktabgacha yoshda bu qadriyatlarni singdirish bolalarning keyingi ta’lim
bosqgichlaridagi ijtimoiy moslashuvi, axlogiy qarorlar gabul qilishi va shaxsiy
rivojlanishiga poydevor bo‘ladi. O‘zbek xalqining qadimiy urf-odatlari, marosimlari
va badiiy an’analari bugungi kunda ham o°‘zining tarbiyaviy ahamiyatini yo‘qotmagan
bo‘lib, aynan ana shu elementlarni ta’lim jarayoniga moslashtirish orqali zamonaviy
tarbiya tizimi samaradorligini oshirish mumkin.

Milliy gadriyatlar o°z ichiga vatanga muhabbat, mehr-oqibat, halollik, odob, sabr-
togat, kattalarga hurmat, mehnatsevarlik, sadogat kabi fazilatlarni oladi. Bu
qadriyatlarni bolalar ongiga singdirishda o‘yinlar, musiqiy mashg‘ulotlar, xalq
ertaklari, maqollar va she’riy parchalar juda muhim vosita hisoblanadi. Masalan,
“Donolik ertaklari” asosida tarbiyaviy mashg‘ulotlar o‘tkazish orqgali bolalarda
yaxshilik va yomonlik, haqiqat va yolg‘on tushunchalari shakllantiriladi. Shu bilan
birga, milliy kuy va qo‘shiglar bolalar estetik didining rivojlanishiga, milliylikni
anglashiga xizmat giladi.

Tarbiya jarayonida tarbiyachining roli begiyosdir. U nafagat bilim beruvchi, balki
ma’naviy yetakchi sifatida bolalarga shaxsiy namunasi bilan ta’sir giladi. Shu bois,
tarbiyachining milliy qadriyatlarga munosabati, bu boradagi bilim va ko‘nikmalari,
didaktik vositalardan foydalanish mahorati yuqori bo‘lishi talab etiladi. Misol uchun,
tarbiyachi bolalarni ertalab kutib olishdan tortib, kun davomida muloqot, o‘yin,
mashg‘ulot, tushlik va xayrlashuv jarayonlarida har bir bosqichda milliy odob-axloq
qoidalarini amaliy ko‘rsatib berishi kerak.

Maktabgacha ta’lim muassasalarida milliy qadriyatlarga asoslangan tarbiyani
tashkil qilishda quyidagi yondashuvlar samarali hisoblanadi: birinchidan, mashg‘ulot
mavzularini milliylik ruhida tanlash va tuzish; ikkinchidan, xalq og‘zaki ijodi
namunalarini keng qo‘llash; uchinchidan, milliy kiyimlar, milliy taomlar, marosimlar
va musiqalar orqali bolalarni milliy muhitda tarbiyalash. Masalan, Navro‘z bayramini
nishonlash, nonushta marosimlarini sahnalashtirish, “Ona yurtim” musiqiy dasturini
tayyorlash kabilar bolalar dunyoqarashini kengaytiradi, ularning ijtimoiy faoliyatini
rag‘batlantiradi.

Zamonaviy didaktik yondashuvlar — interaktiv dars usullari, video va
audiomateriallar, milliy multfilmlar, sensorli texnologiyalar ham milliy gadriyatlar
bilan uyg‘unlashtirilsa, bolalar uchun yanada qiziqarli va ta’sirchan tarbiyaviy muhit
yaratiladi. Bunda pedagogning asosiy vazifasi — milliylik va zamonaviylikni to‘g‘ri
uyg‘unlashtira olishdir.

Shuningdek, ota-onalar bilan hamkorlikda olib boriladigan ishlar muhim
ahamiyatga ega. Ular uchun seminar-treninglar, milliy qadriyatlar bo‘yicha suhbatlar
va amaliy mashg‘ulotlar tashkil etilishi kerak. Bu orqali tarbiyaviy ishlar yagona ruhda
davom etadi va bolalarda olingan bilimlar uy sharoitida mustahkamlanadi.

Shunday qilib, milliy qadriyatlarga asoslangan tarbiya maktabgacha ta’lim
muassasalarida shaxs kamoloti uchun zarur ijtimoiy-ma’naviy muhitni shakllantiradi.
Bu esa ta’lim-tarbiya tizimining eng barqaror va samarali yo‘nalishlaridan biri sifatida
garalishi lozim.

Milliy gadriyatlar asosida tarbiya berish maktabgacha ta’lim tizimining asosiy
tamoyillaridan biri bo‘lib, yosh avlodni barkamol, ma’naviy yetuk, o‘z xalqining
madaniyati va tarixiga hurmat bilan garaydigan shaxs sifatida shakllantirishga xizmat
giladi. Ushbu jarayon bolalarda axloqiy me’yorlarni anglash, ijtimoiy muhitga
moslashish, muloqot madaniyati va milliy o‘zlikni anglash kabi muhim sifatlarni
rivojlantirish imkonini beradi.

Bugungi globallashuv sharoitida milliy gadriyatlarga tayanilgan tarbiya nafagat
madaniy identifikatsiyani mustahkamlaydi, balki yosh avlodning ruhiy immunitetini
kuchaytiradi, ularni har qanday salbiy ta’sirlardan himoya qiladi. Maktabgacha ta’lim
tashkilotlarida bu borada samarali tizimni shakllantirish uchun tarbiyachilarning

metodik tayyorgarligi, interaktiv va ijodiy yondashuvlari, ota-onalar bilan samarali
hamkorligi muhim o‘rin tutadi.

Kelgusida milliy gadriyatlarga asoslangan tarbiyaviy modelni yanada
takomillashtirish, ularni ilg‘or didaktik uslublar bilan uyg‘unlashtirish, multimediya
vositalarini joriy qilish orqali ta’lim sifati va mazmunini yanada oshirish mumkin. Bu
esa 0‘z navbatida, maktabgacha yoshdagi bolalarning har tomonlama rivojlanishiga
xizmat qiladi va milliy ta’lim tizimining barqaror asosda takomillashuvini ta’minlaydi.

QARG‘ISHLAR VA OLQISHLARNING
LINGVOMADANIYATSHUNOSLIK TAHLILI

Rajabova Asal Murod qizi
Chirchiq davlat pedagogika universiteti

Annotatsiya: Ushbu maqolada qarg‘ishlar va olgishlarning
lingvomadaniyatshunoslik xususiyatlari tahlil gilinadi. Til vositasida ifodalanadigan
ushbu nutq birliklari xalgning dunyogarashi, axlogiy gadriyatlari va milliy ongining
muhim komponentlaridan biri sifatida ko‘riladi. Maqolada turli madaniyatlarda
qarg‘ish va olqgishlarning o‘rni, ularning ijtimoiy va pragmatik funksiyalari,
shuningdek, madaniy kontekstdagi ahamiyati yoritiladi. Tadqiqot davomida o‘zbek
tilidagi namunalar tahlil qilinib, ularning xalq og‘zaki ijodidagi tutgan o‘rni va
lingvistik xususiyatlari ko‘rib chiqiladi. Qarg‘ishlar orqali salbiy munosabat
iIfodalanayotgan bo‘lsa, olgishlar aksincha, ijobiy tilaklar, ezgu istaklar bilan boyitilgan.
Ular orasidagi semantik garama-garshilik, strukturaviy tuzilma va foydalanishdagi
madaniy motivlar lingvomadaniyatshunoslik yondashuv asosida o‘rganiladi.

Kalit so‘zlar: qarg‘ish, olqish, lingvomadaniyatshunoslik, milliy tafakkur,
og‘zaki nutq, til va madaniyat, xalq og‘zaki ijodi.

